
Sektori energjetik, né ményré té vecanté ai i prodhimit té energjisé elektrike, vijon té mbetet njé
ndér sektorét mé problematik né Kosové. Konsumatorét pérballen me furnizim jocilésor dhe jo
stabil té energjisé elektrike, e cila &shté shndérruar né barrieré pér zhvillimin ekonomik té vendit.
Si pasojé e trajtimit jo té duhur té kétij sektori pér mé shumé se dy dekada, Kosova vijon té keté
varési té larté nga importi i paplanifikuar i energjisé elektrike. Né rrethanat kur njé pjesé e
kapaciteteve aktuale gjeneruese jané né limitet e tyre té operimit pér shkak té amortizimit t& madh
teknologjik e kohoré, ¢éshtja e trajtimit té energjisé béhet edhe mé urgjente. Megjithaté, njé
urgjencé e tillé né asnjé ményré nuk duhet té jeté pengesé qé zgjidhjet e propozuara té kalojné
népér njé filtér i cili peshon né ményré cilésore kostot dhe pérfitimet né prizmin e zgjedhjeve
alternative.

Né té njéjtén kohé me krizén globale té furnizimit me energji, krizé kjo e cila po manifestohet me
téré ashpérsiné e saj edhe né Kosové, po diskutohet edhe Strategjia e zhvillimit té kétij sektori pér
periudhén 2022-2031. Rrjedhimisht ky draft i Strategjisé éshté dizajnuar qé té aplikoj njé qasje té re
pérmes investimeve né kapacitetet prodhuese aktuale, transformimit drejt burimeve té
ripértéritshme té energjisé, si dhe integrimit mé té larté té sektorit energjetik té& Kosovés né tregun
rajonal dhe né até ndérkombétar pér té pérballuar nevojat né rritje té konsumit. Né kété kontekst
ky dokument ka zgjuar interesim jo vetém tek ekspertét e energjisé, shogéria civile, forcat politike
por edhe tek opinioni i gjeré dhe éshté pércjellé edhe me debate kundérshtuese. Andaj mbetet
ende pér t’u déshiruar njé nivel mé i larté konsensusi nacional pér kété dokument té réndésishém.
Instituti Riinvest ka pércjellé kéto diskutime dhe me 4 néntor té vitit 2022 organizoi njé diskutim né
panel rreth kétij dokumenti né kuadér té debateve ‘Green Talks’ si pjesé e platformés Green Action
Space té lansuar né bashképunim me Fondacionin e Kosovés pér Shoqéri te Hapur (KFOS). Kjo
analizé e shkurtér synon té skicojé shkurtimisht ¢éshtjet kryesore qé burojné nga ky diskutim dhe
debatet e tjera né shoqéri, si dhe té ofrojé disarekomandime e sugjerime lidhur me kété dokument.

SITUATA E PERGJITHSHME E SEKTORIT ENERGJETIK NE KOSOVE

Sektori energjetik né Kosové i bazuar kryesisht né burimet e energjisé fosile — pra até té théngjillit,
ballafagohet me probleme té rénda pér pérballimin e nevojave té konsumatoréve. Aktualisht, mbi
80 pérqgind e nevojave sigurohen nga termocentralet Kosova A (té ndértuara né vitet 60-té) dhe
Kosova B (té ndértuara né vitet 80-té), té cilat jané né fund té jetégjatésisé sé tyre teknike. Kjo
rezulton né shpeshtési té ndérprerjeve té paplanifikuara. Té dyja termocentralet duhet té
rinovohen pér té pérmbushur edhe standardet e kérkuara té emetimeve.

Kapaciteti i instaluar nga burimet e rinovueshme éshté modest, megjithaté ka pasur njé rritje té
tyre gjaté viteve té fundit. Deri né vitin 2021, kapacitete prej 137 MW té njésive té gjenerimit té erés
jané véné né puné né Kosové, duke rezultuar né njé pjesémarrije té erés prej 9 pérqgind té kapacitetit

té instaluar. Edhe hidro-energjia éshté element i réndésishém i sistemit elektroenergjetik me
pjesémarrije prej 6.5 pérqind té kapacitetit total té instaluar.

Konsumi i energjisé elektrike ka vijuar té rritet gjaté viteve té fundit. Konsumi i energjisé primare
&shté rritur me njé mesatare vjetore prej 1.4% midis viteve 2008 dhe 2020. Pjesémarrjen mé té
madhe né konsumin final té energjisé e kané amvisérité (40% né vitin 2020). Konsumi i energjisé
nga kjo kategori éshté ngushté i lidhur edhe me sektorin e ngrohjes, ku pérgjaté stinés sé dimrit
kérkesat pér energji rriten né ményré eksponenciale. Pér pasojé, prodhimi nga kapacitetet vendore
né kété periudhé nuk mbulon kérkesén, e cila mé pas duhet té mbulohet nga importi. Kjo ¢éshtje
&shté vecanérisht problematike né kushtet kur cmimet e energjisé elektrike jané rritur ndjeshém.

Né pérgjithési zhvillimi i kétij sektori ka pasur ngecje me investimet pér pothuajse katér dekada,
ndérsa intervenimet e pasluftés kané gené mé shumé nén presion té mbajtjes sé funksionalitetit
té termocentraleve té tejvjetruara, té menaxhuara dhe mirémbajtura jo miré, se sa pér té adresuar
sfidat zhvillimore. Prandaj tranzicioni i imponuar pérmes Agjendés sé Gjelbér e gjen Kosovén mjaft
té papérgatitur dhe me probleme serioze pér té pérballuar kérkesat nga sistemi energjetik né njé
anén dhe kérkesat pér furnizim té konsumatoréve né anén tjetér. Njé rrethané pozitive éshté se
Kosova ka interkoneksion té miré me rrjetet rajonale energjetike, dhe vlerésohet té jeté ndér mé
té fortit né Evropé. Pér rriedhojé, thellimi i bashképunimit me fqinjét, vecanérisht me Shqipériné,
éshté qgenésor pér té siguruar funksionimin efikas dhe té bazuar né treg té kétyre
interkoneksioneve.

Sfidat e kryesore té sektorit energjetik, mes tjerash, vlerésohen té jené: vjetérsia e kapaciteteve
prodhuese energjetike dhe mungesa e fleksibilitetit pér té akomoduar burimet e rinovueshme,
brishtésia pér shkak té varésisé prej importeve nga tregu i jashtém, intensitet té larté té energjisé,
rritja e presionit nga kérkesa vendore né rritje, dhe ndotja e ambientit. Pértej kétyre sfidave,
kryesisht té brendshme, sektori energjetik ballafaqohet edhe me sfida té jashtme té lidhura me
luhatjet e médha té ¢mimeve té energjisé né tregjet ndérkombétare si pasojé e zhvillimeve mé té
gjera gjeopolitike si¢c éshté COVID19 dhe invazioni rus né Ukrainé. Té njéjtat krijojné njé presion
shumé té madh ndaj buxhetit té shtetit pér té subvencionuar importin e energjisé né pérpjekje pér
té mbajtur ¢mimet pér konsumatoré né nivele té pérballueshme.

PIKEPAMJET MBI DRAFT-STRATEGJINE E ENERGJISE NE KOSOVE 2022-2031

Piképamijet e paragitura rreth draft-strategjisé e qé u theksuan edhe nga penalistét né diskutimin
né Institutin Riinvest nisen nga konteksti né té cilén kjo strategji po diskutohet, e sidomos nga
kérkesat e pérkushtimit té Kosovés pér Agjendén e Gjelbér pér Ballkanin Peréndimor dhe
zhvillimeve té fundit gjeopolitike

Draft strategjia ka njé vizion ambicioz pér sektorin e energjisé dhe &shté formuluar si né vijim “Njé
sektor energjetik pa CO2 deri né vitin 2050, i integruar né tregun Pan-Evropian, duke garantuar
siguri té furnizimit me energji elektrike dhe pérballueshméri pér qytetarét”. Bazuar né kété vizion
dhe né analizat e béra pér sektorin e energjisé, jané pércaktuar géllimet kryesore dhe objektivat
strategjike (drejtimet kryesore té politikave) qé sigurojné arritjen e kétij vizioni. Né thelb té draft-
strategjisé paraqitet té jeté: (a) rritja e sigurisé sé furnizimit (mes tjerash pérmes, rritjes sé
fleksibilitetit té sistemit; rritjes sé eficiencés sé energjisé pér té zvogéluar kérkesén; promovimit té
energjisé sé rinovueshme; forcimit té bashképunimit rajonal); (b) arritja e géndrueshmérisé dhe

neutralitetit klimatik (mes tjerash pérmes, rritjes sé eficiencés sé energjisé pér té ulur konsumin e
energjisé; dekarbonizimit dhe promovimit té energjisé sé rinovueshme; kufizimin e ndikimit
negativ té sektorit té energjisé né shéndetin e njeriut dhe mijedisin); (c) pérmirésimi i
konkurrueshmérisé (mes tjerash pérmes, fugizimit té bashképunimit rajonal dhe funksionimit té
tregut; krijimit té stimujve pér kursim té energjisé) dhe (d) ruajtja e pérballueshmérisé (mes tjerash
pérmes, rritjes sé eficiencés; promovimit té vetékonsumit; uljes sé ¢mimeve si rezultat i rritjes sé
konkurrueshmérisé se tregut; mbrojtjes sé konsumatoréve né nevojé; rritjes sé shkathtésive té
fuqgisé punétore té kétij sektori).

Sipas piképamijes sé geverisé, arritja e kétyre géllimeve éshté i mundshém edhe falé zhvillimeve
shumé té shpejta teknologjike né kété sektor. PE&r mé tepér, sipas qeverisé, kjo strategji hapé dyert
pér investitorét privat pér shkak se e njéjta krijon parashikueshméri ligjore e rregullatore.

Né anén tjetér Organizatat e Shoqérisé Civile (OSHC) kané shprehur vlerésimet dhe kritikat e tyre
mbi draft-strategjiné. Né pérgjithési OSHC-té kané vlerésuar pozitivisht dhe mirépritur kété draft-
strategji, si njéri ndér hapat e paré dhe konkret drejt adresimit té ¢éshtjes energjetike né Kosové,
sidomos lidhur me ambiciet e saj pér té rritur gjenerimin e energjisé nga burime te ripertéritshme
nga 6% sa éshté tani né 32% té prodhimit té térésishém né vitin 2031 OSHC-té kané kritikuar
pérfshirjen e vogél té tyre né grupet punuese gjaté hartimit té strategjisé. Megjithaté, éshté
pérshéndetur orientimi i qarté i draft-strategjisé pér té promovuar energjiné nga burimet e
rinovueshme.

Gjithashtu sektori privat ka vlerésuar pozitivisht hapat e ndérmarré nga geveria drejt largimit té
varésisé tejet té madhe energjetike nga burimet e linjitit. Né ményré specifike, éshté vlerésuar si
pozitive krijimi i njé perspektive mé té garté se né té kaluarén. Megjithaté sektori privat ka adresuar
dy pika kryesore né té cilat do té nevojitet vémendja e duhur e geverisé: krijimi i investimeve té
duhura né infrastrukturén energjetike, dhe intervenimi shtetéror né kostot e kredive investuese né
kété sektor.

Dilema jo té vogla dhe kritika ka zgjuar mos inkuadrimi i investimeve né gazifikim, e gé Kosovén e
bén té vecohet nga téré rajoni por edhe mé gjeré né kété aspekt. Draft-strategjia parasheh
instalimin e kapaciteteve akumuluese té energjisé pérmes baterive. Kjo do té ndihmojé né
pérmirésimin e fleksibilitetit té sistemit dhe integrimin e burimeve té rinovueshme variabile, por
gjithashtu do té jeté i nevojshém pér té pérmbushur kérkesat e ENTSO-E pér rezervé té energjisé,
dhe né njé masé do té ndihmojé né uljen e importit té energjisé elektrike.

REKOMANDIME RRETH DRAFT-STRATEGJISE MBI ENERGJINE NE KOSOVE
2022-2031

Né vijim jané paraqitur disa nga sugjerimet dhe rekomandimet e Institutit Riinvest qé burojné nga
vlerésimi i draft-strategjisé sé energjiné sé Kosové 2022-2031:

e Strategjia e energjisé né versionin final duhet té pérfshijé edhe dy sektoré té réndésishém
qé pérfagésojné ndér grupet mé té médha qé konsumojné energji: (i) sektorin e transportit
dhe (ii) sektorin e industrisé dhe até komercial . Sipas draft-strategjisé, masat pér adresimin
e objektivave gé lidhen me kéta sektoré do té shqyrtohen né Strategjiné e Transportit dhe
Strategjiné e Industrisé. Mos trajtimii kétyre sektoréve éshté njé handikap i késaj strategjie.



Draft-strategjia e energjisé duhet té trajtoj me kujdes opsionet pér ndértimin e njé sistemi
me bazé gazi natyror né Kosové. Njé analizé e tillé, sipas draft-strategjis€, &shté duke u
béré né Master Planin e Gazit dhe né studimin e fizibilitetit pér tubacionin e
interkoneksionit té gazit né mes té€ Magedonisé sé Veriut dhe Kosovés, megjithaté e njéjta
duhet té reflektohet né strategji. Gjithashtu, draft-strategjia duhet té pérbrendésoj
mundésiné e gazifikimit té linjitit né Kosové.

Draft-strategjia e energjisé duhet té trajtoj né ményré mé té detajuar mundésité e
(bashké)investimit né kapacitetet gjeneruese té energjisé elektrike né vendet e rajonit,
posacérisht né burime ujore né Shqipéri. Strategjia evidenton qé Kosova ka edhe opsionin
e shfrytézimit té infrastrukturés sé gazit qé éshté planifikuar né Shqipéri (lidhja né TAP ose
gasja né terminalin e LNG né Vloré), dhe qé infrastruktura e gazit né rajon dhe né Greqi
ofron mundési pér (bashké)investim né kapacitetet gjeneruese té energjisé elektrike.
Megijithaté, kjo duhet té detajohet edhe mé tej.

Duke marré parasysh efektet pozitive mjedisore sic jané reduktimet e emetimit té ndotésve
né atmosferé dhe reduktimit t& humbjeve té energjisé népér shpérndarje, vlerésohet si i
nevojshém qé pérshpejtimi dhe zgjerimii projektit t& ngrohjes me kogjenerim né kryeqytet
por edhe né gendrat e tjera urbane. Kjo nevojé duhet té trajtohet me prioritet.

Duke marré parasysh stoget e médha té linjitit né Kosové, strategjia gjithsesi duhet té
pérmbajé njé obligim pér institucionet, sektorin e energjisé, garget akademike dhe
shkencore, lidhur me politikat dhe strategjiné afatgjaté té valorizimit té kétij resursi té
madh natyror né harmoni me zhvillimet teknologjike, shkencore dhe kérkesat e mbrojtjes
mjedisore, qé po adresojné shfrytézimin e linjitit né gjenerimin e energjisé népérmjet
procesit té Iéngézimit té théngjillit ose edhe pér procese té tjera té kimizimit té tij.
Strategjia duhet té pérmbajé njé obligim pér institucionet qé té parashihen hapat e krjimit
té njé regjistri gjithépérfshirés té konsumatoréve né nevojé né ményré qé subvencioni i
ofruar nga Qeveria e Kosovés té targetohet tek kéto kategori pér té ulur ndikimin e rritjes
sé tarifave e jo té aplikohet si subvencion indirekt pér té gjithé konsumatorét pérmes
tarifave té energjisé elektrike.

Duhet té& merren né konsideraté projektimet e ardhshme té konsumit té energjisé, pérmes
integrimit té bilanceve té konsumit. Integrimi i bilanceve té konsumit duhet té pérfshijé
amvisériné, industriné por edhe shérbimet e tjera. Pérmes posedimit té njé pasqyre té
garté té konsumit té ardhshém energjetik do té ishte mé e sakté edhe pérshtatja dhe
planifikimi i kapaciteteve energjetike.

